
Шығыс Қазақстан облыстық коммуналдық мемлекеттік меншік
 объектілерін  мүліктік жалға беру бойынша

НҰСҚАУЛЫҚ
1. Жалпы ережелер

1. Шығыс Қазақстан облыстық коммуналдық мемлекеттік меншік объектілерін  мүліктік жалға беру бойынша Нұсқаулық (бұдан әрі-Нұсқаулық) Қазақстан Республикасының Азаматтық кодексіне және өзге де Қазақстан Республикасының нормативтік құқықтық актілеріне сәйкес әзірленді. 


Мемлекеттік мекемелер мен облыстық коммуналдық мемлекеттік кәсіпорындардың шұғыл басқаруындағы немесе шаруашылық жүргізуіндегі мүлікті, оның ішінде жекешелендіруге жатпайтын мемлекеттік меншік объектілерін, сондай-ақ мемлекеттік заңды тұлғалардың балансында уақытша бекітілмеген мүліктерді  мүліктік жалға берудің негізгі шарттарын анықтайды.


2. Шығыс Қазақстан облыстық коммуналдық мемлекеттік меншік объектілерін  мүліктік жалға беру мынадай жағдайларды қоспағанда, тек тендерлiк негiзде ғана жүргiзiледi:


1)  Ауданы 100 шаршы метрге дейiнгi үй-жайды, баланстық құны ең төменгi 150 еселiк есептiк көрсеткiштен аспайтын басқа мүліктерді беру;


2) курстық сабақтар, конференциялар, семинарлар, концерттер мен спорттық және басқа іс-шаралар өткізу үшін бір айдан аспайтын мерзімге үй-жай (ауданына және баланстық құнына қарамастан) немесе басқа мүлікті беру;


3) мемлекеттік кәсіпорындар мен мемлекеттік мекемелерге, коммерциялық емес ұйымдарға үй-жай немесе басқа мүлікті беру;


4) Мемлекеттік білім беру мекемелерінде мектептегі тамақтануды ұйымдастыру үшін үй-жай  немесе басқа мүлікті беру.


3. Жалдық ақысы ақшалай төленеді және есептеледі:

1) мемлекеттік мекемелер мен облыстық коммуналдық мемлекеттік кәсіпорындардың шұғыл басқаруындағы немесе шаруашылық жүргізуіндегі мүлікті, оның ішінде жекешелендіруге жатпайтын мемлекеттік меншік объектілерін, сондай-ақ мемлекеттік заңды тұлғалардың балансында уақытша бекітілмеген мүліктерді  мүліктік жалға беруден түскен;


2) кәсіпорын кірісіне және олардың өздері пайдаланылатын коммуналдық мемлекеттік кәсіпорындардың шаруашылық жүргізуіндегі мүліктерді беруден түскен ақы.


4. Шығыс Қазақстан облыстық коммуналдық мүлкін пайдаланғаны үшін жалдық ақының  мөлшері жалға берушімен анықталады.


Жалдық ақының  мөлшері, егер басқасы заңнамамен, жалға беру шартымен немесе оған қосымшалар мен өзгерістермен  қарастырылмаса, жылына бiр мәртеден жиi емес жалдау ақысын өзгертуi мүмкiн.
 
5. Егер жекелеген мемлекеттік коммуналдық меншік объектілерін мүліктік жалға беру шарттары мен жалдық ақының базалық мөлшерлемелерi Қазақстан Республикасы Үкіметімен бекітілсе, онда Үкіметпен бекітілген Ережелер қолданылады. 


6. Мемлекеттік мекемелер мен облыстық коммуналдық мемлекеттік кәсіпорындардың шұғыл басқаруындағы немесе шаруашылық жүргізуіндегі мүлікті, оның ішінде жекешелендіруге жатпайтын мемлекеттік меншік объектілерін, сондай-ақ мемлекеттік заңды тұлғалардың балансында уақытша бекітілмеген мүліктерді кейіннен сатып алу құқығымен (жекешелендіру) мүліктік жалға беру облыстық коммуналдық меншікті басқаруға уәкілетті әкімдікпен, жергілікті бюджеттен қаржыландырылатын атқарушы органмен, тендерлік негізде жүзеге асады.

7. Мемлекеттiк меншiкке жататын тарихи және мәдени ескерткiштердi мүліктік жалдауға (жалға)  беру, тарихи-мәдени мұраларды қорғау және пайдалану жөніндегі құзырлы мемлекеттік мекеменің оны пайдалануға және қолдануға келісім берген жағдайда кейіннен сатып алу құқығынсыз беріледі.  
2. Жалға беруші

8. Облыстық коммуналдық мемлекеттік кәсіпорындардың шаруашылық жүргізуіндегі мүлікті, оның ішінде жекешелендіруге жатпайтын мемлекеттік меншік объектілерін мүліктік жалға беру кезінде жалға беруші ретінде облыстық мемлекеттік кәсіпорындар шығады. 

9. Облыстық коммуналдық мемлекеттік кәсіпорындардың шаруашылық жүргізуіндегі мүлікті беру туралы шешім үш жылғы дейінгі мерзімге олардың өздерімен қабылданады. 


10. Үш жылдан артық мерзімге облыстық коммуналдық мемлекеттік кәсіпорындардың шаруашылық жүргізуіндегі мүлікті беру кәсіпорынды мемлекеттік басқару органы мен уәкілетті органдардың келісімінен кейін ғана жүзеге асады.


11. Мемлекеттік мекемелер мен облыстық коммуналдық мемлекеттік кәсіпорындардың шұғыл басқаруындағы немесе шаруашылық жүргізуіндегі мүлікті, оның ішінде жекешелендіруге жатпайтын мемлекеттік меншік объектілерін, сондай-ақ мемлекеттік заңды тұлғалардың балансында уақытша бекітілмеген мүліктерді мүліктік жалға беру кезінде жалға беруші ретінде өкілетті орган шығады.



12. Мемлекеттік мекемелер мен облыстық коммуналдық мемлекеттік кәсіпорындардың шұғыл басқаруындағы немесе шаруашылық жүргізуіндегі мүлікті, оның ішінде жекешелендіруге жатпайтын мемлекеттік меншік объектілерін, сондай-ақ мемлекеттік заңды тұлғалардың балансында уақытша бекітілмеген мүліктерді жалға беру, жалдау объектісі бойынша мәліметтердің дұрыстығына жауапты мүліктің баланс ұстаушысымен келісім бойынша жүзеге асырылады.


13. Жалға беруші мынадай қызметтерді жүзеге асырады:


1) Мүлікті мүліктік жалға беру туралы шешімді жалға беруші қабылдайды;


2) Тендерді өткізудің орны мен күнін, оның шартын, сондай-ақ тендер жеңімпазының таңдау критериін анықтайды;


3) тендерлік құжаттаманы бекітеді;


4) тендерлік комиссияны құрады;

5) кепілдік жарналарды қабылдайды;

6) тендерлік комиссия отырысының хаттамаларын бекітеді;


7) тендер жеңiмпазы мен мүліктік жалдау шартын жасауды қамтамасыз етеді;

 
8) тендер аяқталғаннан кейін тендерге қатысушыларға белгіленген заңнамалық актілердің кейбір жағдайларын есептемегенде кепілдік жарналарды қайтарады.


9) Тендерді өткізу үшін қажетті басқа қызметтер.

 
14.  Тендерді ұйымдастырушы ретінде тендерлік комиссия шығады.

Тендерлік комиссия жалға берушілердің өкілдері мен мемлекеттік басқару органдарынан құрылады. Тендерлік комиссияның құрамына сондай-ақ басқада мүдделі ұйымдардың өкілдері енуі мүмкін.

15. Тендерлік комиссия мынадай қызметтерді жүзеге асырады:


1) тендерді жариялау үшін тендерлік құжаттама мен басқа да тендерлік құжаттаманы әзірлейді;


2) қатысушыларды тендерлік құжаттама және тендер объектісімен таныстыруды жүргізеді;


3) тендердің өтуі туралы хабарламаны жариялауды жүзеге асырады.


4) ұсынылған тапсырыстарды қабылдауды, тіркеу және сақтауды жүргізу;


5) тапсырыстарды қабылдау және тіркеудің аяқталуы туралы хаттама дайындау;

6) қажет болған жағдайда тапсырыстарды жинау және талдау бойынша жұмыстарды өткізу, тендерлік және басқа қажетті құжаттамаларды әзірлеу бойынша мамандар мен сарапшыларды тарта алады.

7) қорытындыны мазмұндайтын, тендер жеңімпазын немесе тендердің қорытындысы бойынша басқа шешімді анықтайтын, тендерлік комиссия отырысының хаттамасын ресімдейді.


16. Тендерлік комиссияның шешімі комиссия мүшелерінің қарапайым көп дауысымен қабылданады, дауыстардың тең түсуі кезінде – тендерлік комиссия төрағысының дауысы шешуші болып табылады. Тендерлік комиссия отырысы заңды болып есептеледі, егер онда тендерлік комиссияның 2/3 кем емес мүшесі қатысса.
3. Тендерлiк құжаттама

 17. Тендерлік комиссияның нақты тәртібін, құрамын және шартын әзірлеуді жалға беруші анықтайды. 
18. Жалға берушi тендер өткiзуге жарияланған күнге дейiн, он бес күннен кешiктiрмей, мүлiктiк жалдауға ұсынылған объектiлер туралы ақпараттық хабарламаны арнайыбұқаралық ақпарат құралдарында мемлекеттік және орыс тілдерінде жариялануы тиіс. 
19. Тендер өткiзу туралы ақпараттық хабарламаға төмендегi деректер енгiзiлуi тиiс: 
1) жалға берушінің атауы;  
2) мүлiктiк жалдау мерзiмi және жалдық ақының алғашқы ставкасының мөлшері (ол Әдістемеге сәйкес жалға берушімен анықталған есептік көрсеткіштерден төмен емес (Нұсқауға 1 қосымша);

3) тендердiң шарттары мен жеңімпаз таңдауының критерилері; 

4) тендер объектiсiнің қысқаша сипаттамасы;

5) тендерге қатысуды ресімдеу тәртібі туралы мәлімет;

6) тендерге қатысу үшін  қажетті құжаттар тізбесі;

7) мүліктік жалдау шартын жасау мерзiмi;

8) тендерлік құжаттамаларды алу шарттары және мерзімі,  мекен-жайы мен тендер оъектісін таныстыру; 

9) тендерді өткiзу күнi, уақыты және орны туралы мәлімет; 

10) тапсырыстарды қабылдаудың басталуы мен ақяталу уақыты және күні.

20. Тендерлiк құжаттама тендерлік комиссиямен анықталған тәртіпте тендерге қатысушының жазбаша өтініші бойынша жиынтықта ұсынылады.


21. Тендерлiк құжаттамада мынадай негізгі бөлімдер болуы тиіс: 


1)  тендер объектісі туралы мәлімет;


2) тапсырыстың және онымен бірге берілген құжаттардың мазмұны бойынша талаптар;


3) тендерді өткізудің шарттары мен тәртібі;


4) тендер жеңімпазының таңдау өлшемі;

5) мүліктік жалдау шартының жобасы;


6) тендерге қатысуға тапсырыстың нысаны.    
4. Тендерге қатысуға өтiнiш
22. Тендерге қатысуға ықылас білдірген тұлға тендер объектiсін алдын-ала қарауға, сондай-ақ  тендерді өткізудің шарттары мен тәртіптері туралы ақпаратты     алуға құқылы.

     
23. Тендерге қатысуға ықылас білдірген тұлға тендерлік комиссияға мүліктік жалдау шартын жасау мен тендердің шартын орындау бойынша оның міндеттемелері мен тендерге қатысуға үміткердің келісімі бар тендерге қатысуға өтініш ұсыну қажет.

24. Өтініш тендерлік құжаттамада анықталған шарттар мен талаптарға сәйкес әзірленуі қажет. Өтініштер қос конвертте қабылданады. Сыртқы конвертте:

1) өтініш;

2) басшының қолымен және ұйымның мөрімен бекітілген жарғы немесе ереженің көшірмелері, мемлекеттік тіркеу туралы куәлік, статистикалық карточка, салық төлеушінің куәлігі, СТН, сенімхат, өкілді куәландыратын өкілет (заңды тұлғалар үшін);

 3) жеке басын куәландыратын, тұрған жерін растайтын (тұрғылықты жері) құжаттың көшірмелері, салық төлеушінің куәлігі,СТН (жеке тұлғалар үшін);



 4) өкілдің уәкілетігін растайтын сенімхат;
5) кепілдік жарнаның аударылғанын растайтын төлем тапсырыстарының көшірмелері;



 6) ақпараттық хабарламада көрсетілген басқа құжаттар болуы қажет.
 
          25. Өтінішті қабылдау кезінде тендерлік комиссия ішкі конверттегіден басқа қажетті құжаттардың болуын тексереді. Құжаттар Нұсқаудың 24-тармағында көрсетілген талаптарға сай болмаған жағдайда, тендерлік комиссия сол күні үміткерге өтінішті қабылдау мен тіркеуден бас тарту туралы жазбаша хабарлайды.

 26. Барлық қажетті құжаттар болған жағдайда тендерлік комиссия қабылдау күні мен сағатын көрсете отырып, өтінішті тіркеуге міндетті. Және ішкі конверт ашылмауы керек.

           27. Тендерге қатысуға ықылас білдірген тұлға оның өтініші тіркелгеннен кейін тендер қатысушысы болады.

           28. Тендер қатысушысы қосымша мәліметтерді алуға, тендерге шығарылған объекті бойынша нақтылауды тегін алуға құқылы.
           29. Өтініштерді қабылдау мен тіркеу аяқталған күні тендерлік комиссия өтініштерді қабылдау мен тіркеудің аяқталуы туралы хаттамаға қол қояды.
         Өтініштерді қабылдау мен тіркеудің аяқталуы туралы хаттамада мына мәліметтер болуы керек:

1) тендер объектісі туралы мәлімет;
2) тіркелген өтініштердің саны мен тізбесі;

3) қайтарылып алынған (болған жағдайда) өтініштердің саны мен тізбесі.
5. Тендердің рәсімі
           30. Егер өтініштерді қабылдау мерзімінің аяқталуы кезінде бірден көп емес (екінші және кейінгі тендерлерді қоспағанда) өтініш тіркелсе тендер өткізілмеген болып танылады.
           31. Тендерді өткізу күні отырыста тендерлік комиссия тендер қатысушыларының ұсыныстарымен конверттерді ашады және олардың ұсыныстарын жария етеді. Конверттерді ашудың алдында комиссия олардың бүтіндігін тексереді және тендерлік комиссия отырысының хаттамасында жазылады.
            Конверттерді ашу және ұсыныстарды жариялау кезінде тендер қатысушыларының немесе олардың тиісті түрдегі уәкілетті өкілдерінің  қатысуға құқығы бар.
            32. Тендерлік комиссия тендерлік құжаттамада берілген ұсыныстардың талапқа сәйкестігін тексереді. Тендерлік құжаттамада берілген ұсыныстар талапқа сай болмаған жағдайда, көрсетілген ұсыныстар ары қарай қарастыруға жатпайды, және осындай тапсырыс берген тұлға тендер қатысушысы статусын жоғалтады, ол тендерлік комиссия отырысының хаттамасында жазылады.
           33. Конверттерді ашу және ұсыныстарды жариялаудан кейін тендерлік комиссия ұсыныстарды талқылау мен бағалау үшін жиналысқа шығады.

           Тендер қатысушылары (олардың өкілдері) ұсыныстарды талқылау мен бағалауға қатысуға құқықтары жоқ. 

          34. Тендер жеңімпазы болып,  тендерлік құжаттамадағы барлық талаптарға жауап беретін тендердің басқа шарттары мен ұсыныстарын орындау бойынша міндеттемелерді өзіне алған, тендер объектісін пайдалану үшін неғұрлым көп төлем ұсынған тендер қатысушысы танылады. 

Тендерлік комиссия қатысушыларды тендердің қорытындысы туралы хабардар етеді.
6. Тендердiң қорытындыларын ресiмдеу
            35. Тендер нәтижесі бойынша тендер жеңімпазын немесе басқа шешімді анықтайтын тендер комиссиясының қорытындысы тендер комиссиясының мүшелерімен қол қойылған және жалға берушімен бекітілген хаттамамен ресімделеді.
            Тендер жеңімпазын анықтайтын хаттама сондай-ақ тендерді ұтқан тұлғамен қол қойылады.

           36. Хаттамада:

           1) тендер объектісі туралы мәлімет;

           2) тендер жеңімпазы туралы немесе жеңімпаздың қатыспау себебі көрсетілген тендер қорытындысы бойынша басқа шешім туралы мәлімет;

           3) жеңімпаздың тендерде ұтып алған шарттары болуы қажет.

            37. Тендердің қорытындысы жасалғаннан кейін тендердің жеңімпазы болмаған қатысушыға кепілдік жарна қайтарылады.

            38. Тендердің қорытындысы туралы хаттаманың негізінде жеңімпаз тендер жеңімпазының ұсыныстарына жауап беретін шарттағы мүліктік жалдау шартын жасауға міндетті.

            39. Тендер жеңімпазына енгізілген кепілдік жарна сомасы жасалған мүліктік жалдау шарты бойынша тендер объектісін пайдаланғаны үшін төлем шотына есептеледі.


  40. Жеңімпаз тендер жеңімпазының ұсыныстарына жауап беретін жағдайдағы мүліктік жалдау шартын жасаудан бас тартқан жағдайда ол салған кепiлдiк жарна қайтарылмайды. 


 41. Жеңімпаз тендер жеңімпазының ұсыныстарына жауап беретін жағдайдағы мүліктік жалдау шартын жасаудан бас тартқан жағдайда, жалға беруші қалған тендер қатысушыларының ішінен (егер қалған қатысушылардың саны 2-ден  аз болмаса) жеңімпазды анықтауға немесе жаңа тендер өткізу туралы шешім қабылдауға құқылы.

7. Мүліктік жалдау шартының мазмұны
          42. Мүліктік жалдау шарты жалға берушінің объектіні мүліктік жалға беру туралы бұйрығы шыққан күннен бастап онкүндік мерзімде тараптармен қол қойылу керек.
          43. Мүліктік жалдау шартында міндетті түрде мына ережелер болуы керек:

          1) мүліктік жалға берілетін объектінің техникалық сипаттамалары туралы мәліметтер;

          2)  жалгерге мүлікті жалға беру мерзімі;

          3) жалға алынған мүлікті пайдалану үшін төлемнің енгізу тәртібі мен мерзімі;

          4) жалгердің міндеттері:

          мүліктік жалдау шартына қол қойылған күннен бастап он күн ішінде қабылдау-беру актісі бойынша объектіні қабылдау;

          объектіні тиісті тәртіпте ұстау, объектінің немесе онда орналасқан инженерлік коммуникацияның бүлінуін тудыратын әрекеттер жасамау, сондай-ақ өз есебінен ағымдағы жөндеу жұмысын жасауға және жалға алынған мүлікті ұстау бойынша шығындарды өз мойнына алуға тыйым салынады.
           объектіні өз кінәсі бойынша бүлдірген жағдайда, оның жөндеу жұмысын өз есебінен қамтамасыз ету;

           жалға берушінің алдын ала жазбаша келісімінсіз объектіні, онда орналасқан желілер мен коммуникацияларды қайта жобалау немесе қайта жабдықтауды жүзеге асырмау;

         объектіге және оның жанындағы жер учаскесіне жалға берушінің өкілдерін, санитарлық қадағалау қызметін және ғимаратты пайдалану мен ұстау тәртібіне қатысты заңдылықтар мен басқа нормаларды сақтауды бақылайтын басқа мемлекеттік органдарды енгізу, анықталған бұзушылықтарды олар белгілеген мерзімде жою;
объектiнi қосалқы жалгерлiкке бермеу;  

мүлiктiк жалға беру шарты бойынша өздерiнiң құқықтары мен мiндеттерiн басқа тұлғаға беруге (қайта жалдауға) жол бермеу, сондай-ақ осы құқықтарды кепiлдiкке бермеу және оларды шаруашылық серiктестiктердiң, акционерлiк қоғамдардың жарғылық капиталына салым немесе өндiрiстiк кооперативке жарна ретiнде енгiзбеу;

5) келiсiмдi мерзiмнен бұрын бұзу негiздерi мен шарттары. 

44. Сәулет, тарих және мәдениет ескерткiштерiн мүлiктiк жалға берген кезде мүлiктiк жалға беру шартына объектiнi сәулет, тарих және мәдениет ескерткiшi ретiнде сақтауға бағытталған ережелер қосымша енгiзiледi.  

45. Шарт оны жасасқан кездегi қолданылып жүрген заңнамаға сәйкес жасалады және Қазақстан Республикасының заңнамасына қайшы келмейтiн жасалған мәмiлелердiң ерекшелiктерiн де көрсетуi мүмкiн. 

46. Мүлiктiк жалға беру шартының талаптары бұзылған болса, тараптар Қазақстан Республикасының заңнамасы мен осы шартқа сәйкес жауап бередi. 

8. Қорытынды қағидалар

47. Нұсқаулықпен реттелмеген мәселелер Қазақстан Республикасының қолданыстағы заңнамасымен реттеледi. 

48. Объектiнi мүлiктiк жалға берген кезде туындаған даулар екi тараптың өзара келiсiмiмен немесе заңнамада белгiленген тәртiпте қаралатын болады. 

Шығыс Қазақстан облысының 

қаржы басқармасының бастығы                                                      А.Құрманғалиев

       

